
Стихотворение: Ялкăшать кăвайт
Вăрмана çитсе, шала кĕр,
Янракан хурăнлăха.
Çавăнта пуçтарчĕ лагерь
Вĕтĕр-шакăр халăха.

Чĕрере тапать хаваслăх,
Юрă ян каять инçе.
Хĕмленет, вут евĕр, галстук
Пирĕн кăкăрсем çинче.

Пуçтаратпăр вутă-шанкă –
Ялкăштăр кăвайт çĕрле.
Хамăр пĕчĕкçĕ пулсан та,
Ĕмĕтсем – тĕлĕнмелле!

Паттăрла ӳссе çитесшĕн,
Çын пуласшăн хăвăртрах,
Хамăр ырлăхшăн, телейшĕн
Тăрăшатпăр çамрăклах.

Хĕмленсе кăвайт çуталтăр,
Çутă ӳктĕр инçете,
Асăнмалăх йĕр хăвартăр
Пирĕн çамрăк ĕмĕрте!

